
Institucionet e përkohshme të vetqeverisjes

Privremene institucije samoupravljanja
PROVISIONAL INSTITUTIONS OF SELF-GOVERNMENT
QEVERIA E KOSOVËS/ MINISTRIA E BUJQËSISË, PYLLTARISË DHE ZHVILLIMIT RURAL

VLADA KOSOVA/ MINISTARSTVO POLJOPRIVREDE, ŠUMARSTVA I RURALNOG RAZVOJA

GOVERNMENT OF KOSOVA/ MINISTRY OF AGRICULTURE, FORESTRY AND RURAL DEVELOPMENT
Duke u bazuar në nenin 1.3 pika (d) të Rregullores së UNMIK-ut Nr. 2001/19, të datës 13 shtator 2001 mbi Degën Ekzekutive të Institucioneve të Përkohshme Vetëqeverisëse të Kosovës nenet 3 paragrafi 3.1 dhe 3.2, nenit 17 të Rregullores Nr. 2003/22, për shpalljen e Ligjit të miratuar nga Kuvendi i Kosovës mbi Plehrat Artificiale të dt. 23 Qershor 2003, 

Ministri i Ministrisë së Bujqësisë, Pylltarisë dhe Zhvillimit Rural, 

Miraton:

UDHËZIM  ADMINISTRATIV  MA - NR. 17/ 2007

Për formimin dhe funksionimin e shërbimit rregullues dhe bordit këshillues për plehrat artificiale
Neni  1

Qëllimi 

Qëllimi i këtij Udhëzimi Administrativ është të përcaktoj formimin e shërbimit rregullues dhe bordit këshillues për plehrat artificiale si dhe të caktoi  funksionet e tyre.

Neni  2 

Përbërja e Shërbimit Rregullues

Shërbimi Rregullues për plehrat artificiale përbëhet nga:

a) Drejtori i Departamentit të Prodhimit dhe Mbrojtjes së Bimëve ose nga një përfaqësues i autorizuar nga ana e tij, i cili është edhe kryesues i shërbimit rregullues për plehrat artificiale, 

b) një përfaqësues nga Instituti Bujqësori Kosovës dhe administratori i shërbimit rregullues për plehra artificiale, i cili është anëtarë i bordit këshillues dhe sekretar i bordit.

Neni  3

Përbërja e Bordit Këshillues

Bordi Këshillues për plehrat artificiale përbëhet nga:

a) një përfaqësues i shërbimeve këshillimore për bujqësi, 

b) një përfaqësues i institucioneve hulumtuese shkencore për tokat bujqësore, 

c) një përfaqësues i Ministrisë së Mjedisit dhe Planifikimit Hapësinor dhe

d) një përfaqësues i subjekteve që importojnë plehra artificiale.

Kryesuesi i Bordit këshillues zgjidhet nga vet anëtarët me aklamacion.

Neni 4

Bordi jep këshilla për shërbimin rregullues për plehra artificiale dhe jep rekomandime për çështjet që kanë të bëjnë me ligjshmërinë në fuqi, duke përfshirë inspektimin dhe programin zbatues, taksat për certifikim, si dhe të asistojë në përgatitjen e Udhëzimeve Administrative.

Neni 5

Anëtarët e Shërbimit rregullues dhe të bordit këshillues caktohen për 3 vjet, me mundësi të rizgjedhjes, ndërsa përfaqësuesi i subjekteve që importojnë plehra artificiale do ta mbaj pozitën prej një viti me mundësi të rizgjedhjes.

Neni 6

6.1 Në takimet e punës së Bordit duhet të jenë të pranishëm më tepër se gjysma e anëtarëve për të konstituuar kuorumin.

6.2 Nëse kryesuesi i Bordit ose zëvendësi i tij nuk është i pranishëm në takim, anëtarët e Bordit që janë prezent do të zgjedhin njërin prej tyre që të kryej punën e kryesuesit.

Neni 7

Bordi do të takohet së paku dy herë në vit por mund të takohet në rast të thirrjes nga ana e kryesuesit ose me kërkesë të së paku 4 anëtarëve. Vendimet e bordit merren me shumicë votash.

Neni 8

Metodat e inspektimit, marrja e mostrave, përgatitja e mostrave dhe analizat, adoptohen dhe bëhen ashtu siç përcaktohen  nga Administratori i shërbimit rregullues për plehrat artificiale.

Neni 9

Vlerësimi i dënimeve për plehrat që nuk i plotësojnë vlerat e përcaktuara për materiet ushqyese të tretshme për bimë, bëhet nga shërbimi rregullues për plehrat artificiale, në bazë të normave të përcaktuara për devijimet nga analizat e garantuara. Vlera e materies ushqyese të tretshme për bimë do të kalkulohet në bazë të çmimit të kontratës për ton.

Neni 10

Moszbatimi i këtij Udhëzimi Administrativ, sanksionohet me masat ndëshkimore të përcaktuara me nenin 15 të ligjit për plehrat artificiale.

Neni 11

Ky Udhëzim Administrativ hynë në fuqi ditën e nënshkrimit.

Prishtinë, 10.08.2007

                                                              

Zv. Ministri i Ministrisë së Bujqësisë, 

      
              Pylltarisë dhe Zhvillimit rural

